REGSGELEERDHEID

DIE GESKIEDENIS VAN DIE FAKULTEIT

A die stigting van die selfstandige T.U.K. in 1910 het die regskool van adv. Wmn.

Pittman, wat toe al sedert 1905 regsopleiding in Pretoria aangebied het, ook vir die
LL.B.-cksamen van die Universiteit van die Kaap die Goeie Hoop begin oplei.

Toe die federale Universiteit van Suid-Afrika op 1 April 1918 begin optree het,
was. die T.U.K, kragtens wet 'n konstituerende kollege daarvan. Die regsgeleerde-
opleiding is gevolglik in ’n Fakulteit Regsgeleerdheid georganiseer, met 'n dekaan
en twee erkende departemente, Romeins-Hollandse Reg en Romeinse Reg, waarvan
die hoofde elkeen ’n setel op die Senaat van die Universiteit van Suid-Afrika gehad
het. Adv. Pittman het hoof van die departement Romeins-Hollandse Reg en dekaan
van die Fakulteit geword en adv. J. H. F. E. R. C. Gey van Pittius hoof van die departe-
ment Romeinse Reg. o

Die gegewens oor die aantal regstudente in die vroeé jare van die T.U.K. is bai‘e
onvolledig. In die jaar 1915 was daar so ’n insinking in die getalle dat die Raad beslqlt
om te ondersoek of die besoldiging van 'n dosent nog die moeite loon. Daar was in
die vorige jaar net 'n paar en in 1915 werklik nie een nie, Die voorsitter van die Raad,
sir Johannes Wessels (self 'n regsgeleerde), het toe persoonlik by adv, Pittman gaan
navraag doen en bevind ,that the reason for the falling off in the Law students
was due to.the students having been commandeered for German South West Africa
but that now there were about a dozen attending the classes.” Nietemin is gevoel
dat die lektor se salaris in die omstandighede te hoog is vir die aantal studente en verlaag
moet word.

Toe die Fakulteit Landbou in 1917 gestig is, is ’n kursus in Agrariese Reg
as deel van die opleiding vir diec B.Sc.(Agric.)-graad ingestel. Die beheer van die kursus
is aan die Fakulteit Regsgeleerdheid toevertrou en ’n praktiserende advokaat is
aangestel om die werk te doen. Die kursus was egter nie lewensvatbaar nie en is
teen 1928 afgeskaf.

In 1918 het die T.U.K. begin met onderwys in handelsvakke en as onderdeel
daarvan is 'n kursus Handelsreg ingestel wat egter eers in 1938 ’n selfstandige departe-
ment geword het.

Teen 1920 was daar darem verbetering te bespeur in die studentetal: daar was
15 vir LL.B., 15 vir B.A., 20 vir B.Com. en 20 vir die regseksamens vir prokureurs en
die staatsdiens ingeskrywe.

Die mislukking van die corspronklike Beitplan wat een doserende universiteit teen
die hange van Tafelberg vir Suidelike Afrika beoog het, was vir die leiers van die
regsbedeling in die land ’n gevoelige teleurstelling. Dwarsdeur die geskiedenis van
die mensheid het die regswese binne 'n bepaalde staat altyd behoefte gehad aan
eenheid van reg, eenheid van regstaal en ook eenheid van regsopleiding. Een univer-
siteit vir die hele land sou eenvormigheid bevorder; meer universiteite kon die unifor-
miteit in gevaar stel.

Daar was twee bepaalde teenstellings waarvan die uitwerking gevrees is, naamlik
die teenstelling Noord-Suid en die teenstelling Engels-Afrikaans.

Voor 1918 het die teenstellings nog nie hul kop uitgesteek nie. Die leiers van die
regsbedeling in alle dele van die land was na 1902 persone wat (met enkele
uitsonderings) in Engeland en volgens die Britse patroon opgelei is. Die voortreflik-
heid en onoortrefbaarheid van die opleiding vir die advokateloopbaan in Engeland

was by sommige in Pretoria nog so sterk gevestig dat hulle van mening was dat die
plaaslike regsopleiding alleen die doel kon dien om die houthakkers en waterdraers
van die regsprofessie te kweek. Die toekomstige leiers sou altyd nog na Engeland -
moes gaan om daar opgelei te word, Hoewel hierdie beskouing grondig na 1930
deur die feite weerlé is, was dit tog geen aantreklike vooruitsig om ’n nuwe regs-
fakulteit in Pretoria te begin, terwyl so *n opvatting nog geheers het nie.

Die stigting van die drie universiteite in Kaapstad, Stellenbosch en Johannesburg
het na 1921 alhoemeer begin dui op die stigting van ’n Afrikaanse universiteit in
Pretoria. Die leiers van die regsbedeling het di¢ ontwikkeling met ’n gevoel van onge-
rustheid beskou, veral toe die Fakulteit Regsgeleerdheid van die Universiteit van Stel-
lenbosch sy opleiding met Afrikaans as voertaal begin gee het en dit nie volgens die
erkende Engelse patroon ingerig het nie, maar meer na die voorbeeld van die univer-
siteite van die Vasteland.

In 1925 het die Universiteit van die Witwatersrand besluit om ’n voltydse profes-
soraat in die regte in te stel. In dieselfde jaar het adv. Pittman as dekaan van die
Fakulteit Regsgeleerdheid van die T.U.K. uitgetree en die Raad het ’n adviserende
komitee — die prokureurs P, I, de Kock, P. Roux en G. S, Findlay, wat almal raads-
fede was ~— aangestel om oor die benoeming van 'n voltydse professor in die regie
wat ook as dekaan sou optree, verslag te doen. Die komitee het dit as Sy mening uit-
gespreek dat dit uiters wenslik sou wees om ocor te gaan tot die aanstelling van ‘n
permanente, voltydse professor in die regsgeleerdheid. Daar is ook aanbeveel dat
’n bedrag afgesonder moet word om regsliteratuur, rapporte van vorige hofsake en
agterstallige rapporte aan te koop. ’n Boekery was daar eintlik nog nie.

Nadat adv. Pittman in April 1925 bedank het, het die werk van die Fakulteit
ontwrig geraak. In 1926 het G. S. Findlay as waarnemende dekaan opgetree en die
toestand van sake enigsins herstel.

In Desember 1926 is dr. D. Pont, wat destyds in Johannesburg aan ’n prokureurs-
firma verbonde was, as eerste permanente, voltydse professor in die regsgeleerdheid en
dekaan van die Fakulteit aangestel. Hy het sy amp as professor op 15 Februarie 1927
aanvaar en is tot Junie 1960 in diens van die Universiteit.

Toe die eerste professor-dekaan sy pligte aanvaar het, was daar 126 studente wat
regsvakke gevolg het. Benewens die professor-dekaan was daar toe elf dosente van
wie tien deeltyds was en almal lede van die balie of die prokureursprofessie.

Lesings in die Fakulteit is gegee volgens die leerplan wat opgestel is deur die Uni-
versiteit van Suid-Afrika, of deur die Gemeenskaplike Komitee vir Professionele
Eksamens, 'n liggaam wat ook in 1916 in die lewe geroep is. Op die jaarlikse Senaats-
vergadering van die Universiteit van Suid-Afrika wat sedert 1918 plaasgevind het,
is aan die Fakulteit Regsgeleerdheid van die T.U.K. twee afgevaardigdes toegestaan,
een vir elke departement,

Wat huisvesting betref, kan hier vermeld word dat die Fakulteit van die begin
van 1926 in die pasvoltooide Buitemuurse Gebou in Vermeulenstraat al sy aktiwiteite
verrig het. Vermeulenstraat het toe nog geen teerblad gehad nie; dit was n betreklik
rustige agterstraat selfs teen die einde van die jare twintig.

In die jaarverslag van die dekaan vir 1928 word vir die eerste keer onderskeid
gemaak tussen binnemuurse en buitemuurse studente. Die verslag pleit vir ’n buite-
muurse afdeling van die Fakulteit Lettere en Wysbegeerte om die belange van die
dertigtal studente van B.A.(Regte) wat buitemuurs geregistreer is, beter te dien. Ook
word aanbeveel dat vir binnemuurse studente in die regte binnemuurse lesings gegee
moet word.

In dieselfde jaarverslag word voorts vir die eerste keer die noodsaaklikheid van
die instelling van *n tweede professoraat in die Fakulteit genoem. Die Fakulteitsraad
het hom wel met die voorstel vereenselwig maar op die verwesenliking moes nog tot
1932 gewag word.

Veral na die Hertzogoorwinning in die verkiesing van 1924 was daar toenemende
vooruitsigte dat die T.U.K. die Afrikaanse Universiteit van Transvaal sou word.
Dit het die destydse leiers op die gebied van die regsbedeling in Transvaal nie gerus
gestel nie. Dit is waar dat meer as tweederdes van die doseerwerk in die Fakulteit
Regsgeleerdheid aan die T.U.K. in die hande van lede van die professie was en dat
grade toegeken is deur dic Universiteit van Suid-Afrika. Maar by die universiteits-
wording van die T.U.K. sou die voogdy wat deur dic Universiteit van Suid-Afrika,
dit is deur die tradisionele opvattings, vitgeoefen is, verval.

Die Fakulteitsraad sou met goedkeuring van die Senaat en die Raad sy eie
Jeerplan kon opstel, sy eie eksamens hou en sy eie grade tocken. Die grade sou dan
toegang verskaf tot die praktyk; die houers daarvan sou kon meeding met die prak-
tisyns wat elders opgelei is. Daar was by sommige 'n vrees dat die opleiding van die
nuwe universiteit nie dieselfde eise sou stel as wat elders gestel word nie, dat dit makli-
ker sou wees en dat die opleiding nie die gebruiklike patroon sou volg nie. Daar
was dus om dié rede "n mate van verset teen die universiteitswording. Op die agtergrond
was die vrees dat die universiteit Afrikaans sou word met *n Fakulteit Regsgeleerdheid
waar Afrikaans die voertaal sou wees. Daar was ook die moontlikheid dat 'n tweede
professoraat dan beset sou word deur iemand wat nie 'n verteenwoordiger van die
Engels-Suid-Afrikaanse skool op die gebied van die regsgeleerdheid sou wees nie,

Die voertaal by die onderwys in die regte was deurgaans Engels, want die taal
van die regsbedeling in die land was Engels. Die hele regsprofessie was ook intuitief
gekant teen die gebruik van Afrikaans as regstaal. By sy ampsaanvaarding in 1927
het professor Pont vanselfsprekend al sy lesings in Engels gegee. Aan die T.U.K. was
die meerderheid van die studente egter Afrikaanssprekend, alhoewel 'n groot minder-
heid Engelssprekend was.

In 1929 het professor Pont op versoek van studente van die klas Romeins-Hol-
landse Reg I ingewillig om die lesings in die vak in Afrikaans te gee. By die meerderheid
van die studente het dié besluit byval gevind. ’n Minderheid van die studente was
daarteen gekant. Hulle het beweer dat hulle by die T.U.K. aangesluit het in die
veronderstelling dat hulle die lesings in hut eie taal sou ontvang en dat hulle deur die
besluit benadeel is. Hulle het geen beswaar gemaak teen lesings met Afrikaans as
voertaal vir Afrikaanssprekende studente nie, maar gestaan-op lesings met Engels
as voertaal in dieselfde vak vir Engelssprekende studente. En so het dit gebeur dat
die professor om die liewe vrede ontwil in 1929 en 1930 verplig was om die lesings
wat hy in dic agtermiddag in Afrikaans vir die Afrikaanssprekende meerderheid gegee
het, in die aand vir 'n Engelssprekende minderheid te herhaal.

Om toe te gee aan die eis sou verdubbeling van werk en verdubbeling van uit-
gawes beteken. In die geval van die ander dosente het die vraag nie ter sprake gekom
nie. Aangesien daar geen geld was om die werk te verdubbel nie het die regsopleiding
voor *n keuse gestaan. Hy moes df Engelstalig bly en die meerderheid van Afrikaans-
sprekende studente afskeep en ernstige aanstoot gee, of Afrikaans as voertaal invoer
_ al was dit dan maar voorlopig vir een kursus — en die risiko loop om ongewild
te word by die Engelssprekendes. Die tweede alternatief is gekies, want dit was die
roeping van die universiteitsinstelling in Pretoria.

Die gevolge het nie vitgebly nie. Ten eerste is Engelssprek
b'ehoudens die }u’tspndering van goedgesindes. Verdfr hélz diee;j‘lacztllle(}f r;)te ;f}rvreem,
ugdf-: ‘regsbedelmg In onguns geraak. Die regbank, die balie en die Deparsz - Boves- -
Justisie het vertx_'oue_in die opleiding begin verloor. Toe die Afrik::lans“?mel.~1t van
1932 kom, was (.ile besh‘lit van baie Engelssprekendes al geneem, sover dit die C;?I'dlng m
betref, en hlerdlne 'beshut was om die rug op die Universiteit se regsopleidin ta-kultel.t
In die vroeé jare dertig staan die groei van die studentetalle van die Falzg 1e ‘.jraa.'l'
deels deur die depressietoestand, maar ook as gevolg van die verlie uhelt stil
sprekende studente, > van Engels-
In 1931 gee hierdie houding van die kant van Engelssprekendes verder aanjeia:
tot die stigting van 'n regskool in Pretoria deur twee lede van die balie vir dje anle}dfng
van Engelsspre.kende kandidate vir die prokureurstoelatingseksamen. ° opeiding
gevolg van Fhe {nvoering van Afrikaans as voertaal was dat die wrewef ge . ]Y erdere
amptenare 1n filﬁ Departement van Justisie, met die gevolg dat staatsam “t,: - van
aangemoec.hg is om voort te gaan om van die regsopieiding van die [I_JJDH are.m.e
van Pfetona gebruik te maak nie. Korrespondensiekolleges wat van Engels as ot
gebruik gemaak het, is amptelik aangemoedig en het kandidate van die Un.Voer‘t az%l
weggetrek. Hulle het lesings wat in Engels opgestel is met mening in die blaaj st
teer, wat ook al die kwaliteit van die aantekeninge was. Selfs studente waf geadVef‘
}nt {&frlkaanssprekend was, is deeglik op loop gejaag met die argument dat di: - hu.ls
is vir hul ,Ioopbaan om hul regsopleiding deur medium van Afrikaans te nadelig
Nog ’'n gevolg van die invoering van Afrikaans was dat dit argwaanontvang.
Hooggeregshof en die georganiseerde regsberoep gewek het. Die regstreekse 4 via]'l d '
vir dxe.eerste vertoning van agterdog deur die professie teen die Fa.kl.ﬂt;il eldn?g
die begin van 1932 plaasgevind, nog voor die Lamontsaak en nog voor d !t het in
was \:.n b(;a_sh:)ite wat tot die Afrikaanswording gelei het, aar sprake
an die egin van die akademiese jaar 1932 was daar sprake i i .
Pretornas_e Tegniese Kollege van die private regsopleiding wgt deu: ac‘irilentlg;:lng by die
daar ‘t_)egm is. Toe die planne bekend word, is onmiddellik deur prof. Pont aa ; Okate
van die Fakulteit by die rektor van die Universiteit en deur die rektor by die SS k ekaap
van O.mlierwys daarteen beswaar ingedien. Dit het daartoe gelei dat die ? 1 anis
die Mmfster van Onderwys verbied is. Dit beteken dus dat daar slegs een ap on d.eur
georgamseerc.ie en deur die regering erkende regsopleiding in Pretoria toe n;ptehke,
word, naan}hk dié van die Universiteit van Pretoria. Die Universiteit er aat sou
magte om die opleiding nie deur Engels alleen nie, maar ook deur Afrikaan > nou by
lik miskien alleen deur Afrikaans te laat plaasvind., * &l moont:
. .In sekere kringe wat hierdie ontwikkeling nie met instemmin .
is dxt'aangesien as die grootste en ernstigstegbedreiging denkbaargvli):tgif het e,
van die r’egsberoep. Te meer nog aangesien by dic Universiteit die hef in d; ee}?held
was van ’n dekaan wat nie in die Engelse skool opgelei was nie en wat uitee ande
enigste vc?ltydse dosent ’n groter invioed gehad het as wat anders die geval so [hard as
het by die verl_ening van die graad LL.B. wat toelating tot die I’egsprofel; Bowees
Daar moes (so is geredencer) 'n waarborg wees teen minderwaardige opleidinSI? o
moes opgetree word om ’'n deeglike opleiding in dic regte te verseker in bel 5 daar.
land en volk en buite beinvioeding van die politiek. ’ clang van
Ijede. van di.e Raad van die Universiteit, wat ook lede van die regsprofessi
het h}erdxe menings vertolk en meegewerk tot die Raadsbesluit van |8 Maasute o
om c‘iu? regter—pl:emdent, D. de Waal, te nader om te dien in *n komitee om d? 1932
opleiding aan die Universiteit te ondersoek cn aanbevelings te maak met die ?o;eis-
P

,,the present highly unsatisfactory position in regard to legal education in Pretoria.”
Op 15 April 1932 — toevallig juis op die tydstip toe die voorspel tot die Lamontkwessic
besig was om te ontvou — is 'n ad hoc-komitee van die Raad benoem met regter
De Waal as voorsitter, Daarin het ampshalwe die rektor, prof. A. E. du Toit, en die
dekaan, professor Pont, gedien benewens verteenwoordigers van dic Raad, die
balieraad en die prokureursorde.

Op daardie oomblik het die Fakulteit Regsgeleerdheid (met een voltydse professor
en 'n, tiental deeltydse dosente) advokate, prokureurs en staatsamptenare opgelel
vir die B.A.(Regte), LL.B. en B.Com.-grade en bowendien ook vir die eksamens van
die Gemeenskaplike Komitee vir Professionale Eksamens. Vir laasgenoemde eksa-
mens was daar in 1930 net 10 en in 1931 sowat dieselfde getal kandidate.

Die verslag van die komitee van ondersoek het by die Raad aanbeveel dat aan
die twee advokate 'n aanbod gemaak moet word tot inlywing van hul opleiding binne
die Fakulteit Regsgeleerdheid. Dit sou 'n afsonderlike departement van die Fakulteit
vorm en een van hulle sou as hoof daarvan optree. Die stilswyende veronderstelling
was dat Engels as voertaal sou dien. Verder sou die Universiteit sy eie studente vir
die eksamens van die Gemeenskaplike Komitee (die bogenoemde tien en wat daar mag
bykom) dus aan die twee advokate afstaan — afgesien van die vraag watter taalmedium
die studente mag verkies — en die Universiteit sou tegelykertyd aan die twee dosente
hul salaris waarborg, onafhanklik van die studentegetalle.

~ Die verslag het verder aanbeveel dat buiten die reeds bestaande departemente
Romeins-Hollandse Reg en Romeinse Reg en die voorgestelde departement vir die
opleiding van die prokureurs- en staatsamptenare-eksamens daar nog drie ander
departemente sou wees, naamlik Naturellereg, Staatsreg en Strafreg.

Die uitwerking van die voorstel sou wees dat daar dus binne die Fakulteitsraad
ses hoofde van departemente sou wees. Solank die onderwys in die departemente

nie aan voltydse professore of senior lektore as gevolg van gebrek aan geld toevertrou

kon word nie — om een rede te noem — het dit voor die hand gelé dat die hoofskap
van departemente deur advokate en prokureurs deeltyds en tydelik gevul sou word.

Aangesien daar slegs een voltydse professor was, naamlik prof. Pont wat ook
hoof van die departement Romeins-Hollandse Reg was, het die voorstel dus gewaar-
borg dat lede van die professic behalwe die hoofskap van die voorgestelde departement
vir die opleiding vir prokureurs- en staatsamptenare-eksamens en afgesien van die
departement Naturellereg (deur prof. Edgar Brookes behartig) die hoofskap sou
beklee van die departemente Romeinse Reg, Staatsreg en Strafreg.

Die Raad het die verslag aanvaar en op sy vergadering van 19 Augustus 1932
besluit om die gencemde departemente in te stel. Voor dit kon gebeur, moes toe-
stemming van die minister gevra word. Toe hierdie saak later weer te berde gekom het,
is deur die Administrasie ondersoek ingestel en het dit geblyk dat daar na aanleiding
van die raadsbesluit van Augustus 1932 geen aansoek om ministeriéle goedkeuring
ingedien is nie.

Aan die twee advokatedosente is die voorgestelde aanbod gemaak. Dit is egter
van die hand gewys onder invloed van die Lamontsaak en nog voor die besluit insake
Afrikaanswording geneem is. Die opleiding deur die twee advokate het etl.ke jare
bly voortbestaan en het daarin geslaag om die meeste studente vir die eksamens van
die Gemeenskaplike Komitee aan te trek, sodat die Universiteit later besluit het om
opleiding vir dié eksamens te staak. Tydens die Tweede Wéreldoorlog het die buite-
opleiding verdwyn en eers na die einde van die oorlog is met die herinstelling van die
opleiding van die eksamens deur die Universiteit self weer *n nuwe begin gemaak,

Onder die indruk van d;
die De Waalversiag het die Raad besluit om 'n tweede

voltydse professoraat in die F .
akulteit Regsgeleerdheid in te stel. Die pos is geadverteer

tydens die naklank van die sty 4
kante het uit die SEbelIrteniss(gy’n \g'a_t V90rtgev10ei het uit die Lamontsaak en appli-

dienste van ongeveer die helfte vapn 4:
het, Meer as die helfte van dje tot:ill (e decltydse dosente wat by die onderwys gehelp

professore gegee en die Fakulie;y ¢ aantal lesings is van toe af deur die twee voltydse

str .
tydse dosente te hé nie. EWe voortaan bewus daarna om nie te veel deel-

en nic net onmoontlik nie, m;‘; I;nidel van _Afri_kaans vir die regsprofessie op te lei;
d? gevaarlik vir die praktyk en die eenheid van die

‘;ifégk (wat.ook die verafrikaansing van die Regs-
van studente is om hulle in die reg op ?enlt die bewering ontlok dat dit nie in die belang
is tec;r:l die m;nigvuldige eise van die prz’:lig;l;?;lddel van 'n taal wat nie opgewasse

spoedig is die no s :
beweringspsondger bewyse ge?lise?l&}kllkheld gevoel om teenoor hierdie neerhalende
gelei tot besprekings om "n tyde kls‘ te _stel.wat deur elkeen getoets kon word. Dit het
voertaal. Intussen was die aanta .I‘lf. Vir die regswetenskap op te rig met Afrikaans as
die pen te voer oor vraagstukke Jur ISte_ wat in staat was om deur middel van Afrikaans
niemand het enige ondervindin van die Suid-Afrikaanse reg slegs n handjievol. En
Hulp en bystand van bui%egehad van hoe om ’n regstydskrif te redigeer nie.

Tydens *n besoek van prof. POn,t ™Met name it Nederland, het onontbeerlik gelyk.
is die eerste besprekings gevoer agn_ Hf)lland in Desember 1932 en Januarie 1933
Tydskrif vir Hedendaagse Romeing.pom,. L 1ater vind dic oprigting plaas van die
eerste keer verskyn. Van die o :"Is-.Ho”a”dse Reg wat op 1 Februarie 1937 vir die
en meer as 4,000 bladsye bydr:ielg-tmg tot hede was prof. Pont die redakteur daarvan
gesien. Gesamentlik is dit meers in Afrlkaans oor ons reg het op di¢ manier die lig
Hierdie tydskrif wat deur ' has “nige ander publikasie oor ons reg in Afrikaans.
gebring is, het bepaald veel dam-étmdmw)ljuris‘te in haglike omstandighede op gang
ten opsigte van die medium van 01(:; bygedra om die beleidsverandering van 1932
verdig, die aansien van die Fak 1 JeIwys .by die regte vir die buitestaander te reg-
ulteit by die professie te herstel en terseldertyd vir

Afrikaans as regstaal *n slag te g]
S aan. H . . s
die oorlog voelbaar geword, n. Die uitwerking het egter eers na die einde van

Naas die tydskrif verdien hier
sedert jare in die Fakulteit, en met

is, sal die verskyning nog 'n be] ; ’
wees, angrike mylpaal op die weg van Afrikaans as regstaal
Die afloop van die De Waalk

s . Omi : Y
vir die instelling daarvan geywer hot mitee se ondersoek in 1932 het nie diegene wat

» bevredig nie. Huile het tot die aanval teruggekeer

en hulle hierdie keer gewend tot die destydse gebruiklike reglerskonferensic wat f11e
Departement van Justisic jaarliks byeengeroep het om sake van gemegnskz_s.phlse
belang vir die afdelings van die Hooggeregshof te bc?spreek. Die opleiding in die
regte deur die universiteite sou 'n eersterangse be_sprel'qr}gspunt kon lewer en metee.ns
die geleentheid bied om die twee Afrikaanse universiteite (Stellenbosch en Pretoria)
se regsopleiding onder bespreking te bring. ' o

Na vertraging is die konferensie toe in 1936 gehou en opder die universiteite
wat verteenwoordig was, was dit Stellenbosch en veral Pretoria (mct prof. Pont as
verteenwoordiger) wat hulle grondig moes vera-nt.woord ten opsigte van hul regs-
opleiding. Maar die regters was welwillend en bl}llke beogrdelaars. D1e k.onferenme
het oor die reg self geen besluit geneem nie; daar is slegs die.noodsaakhkheud beklem-
toon dat elke LL.B.-kandidaat bedrewe moes wees in Afrlkf:tans, Engt?ls en L.atyn.
Die konferensie het heel anders uitgeval as wat die bedoeling van die aanstigters
daarﬁ]gtwc;z- resolusie is aan die onrusstokers teen die Fakultei‘t Regsgelf.:er.dheid
aan die Universiteit van Pretoria die wind uit die seile. geneen. 1?16 Fakl.xltext is nou
verdra. Nogtans is die Universiteit daarna tog praktles. vitgesluit van die opleiding
van amptenare vir die juridiese funksies in die staats_dlens:. 'Samevat.tend kan fius
gesé word dat die doelbewuste uitvoering van die Umvers@elt se bel.eld ten opsigte
van die onderwysmedium sedert 1932 die ontwikkeling van die Fakulteit as opleldlng-
sentrum vir die staatsdiens onverdiend ernstig vertraag het sonder dat die Fakulteit
self skuld daaraan gehad het, o

Dit was van die begin duidelik dat die Fakulteit vir die vitbreiding van sy dosF-
rende personeel in hoofsaak op homself aangewys is_. Vandaar ook d.at van die begfn
af probeer is om belowende studente op die betekenis van 1 akademiese loopbgap in
die regte te wys en te oorreed om in die buiteland te gaan §tud<::er. Seder.t die jare
dertig het verskeie van hulle dit gedoen en teruggekeer_ om in die Faku.}ltmt te dl??n.
So is onder andere in die departement Handelsreg (waarin deur sorgvuld¥ge hantering
van die beskikbare bedrag vir salariéring van tydelike d_osente 'n senior lektoraat
geskep kon word) in 1938 dr. E. M. Hamman aangestel, en in 1946 dr. P, van Warmelo
vir Romeinse Reg. In albei gevalle is later professorate ingestel sodat daar tefan 1948
vier professorate in die Fakulteit Regsgeleerdheid besta:an het. Ip 1960 het die vyfde
professoraat gekom in die departement Bantoereg met die aanstelling van adv. I. A. G.
Maré en dieselfde jaar die sewende departement, Prosesreg en Be\'vysleer. .

As vooropleiding vir die LL.B.-graad is daa..r in die Faku{telf I.etf:e're ‘dle graad
B.A. (Regte) ingestel. Dit is toe aangevul de}xr di¢ graad B: Ju_ns, n driejarige bacca-
laureusgraad in die Regte in hierdie Fakulteit, wat_b‘ed?el is V1r'p_roku.reurs en staat,s-
amptenare wat hulle tevrede moet stel met 'n dnejarlge opleiding in pla_as van 'n
vyfjarige en tog 'n graad wil behaal instede van jn dlplo.ma.‘ So k‘an qm. suiwere
regsopleiding dan onmiddellik by die student se intrede in die .Unn./er.sne%t ‘Pegm.

In 1927 was daar so te sé geen regsgeleerde boeke in die Unlvermteltst?lblloteek
nie. In 1928 het die T.U.K. dic regsgeleerde boekery van dr, Carel Potgieter, wg.t
uit *n aanta! waardevolle boeke op die gebied van die Romems-HoIlandsle R.eg van die
sewentiende en agttiende eeu bestaan het, in bruikleer-l ontvang. Later is die boekery
aangekoop. Dit was die begin van die boekever§amelmg oor ons Romeins-Hollandse
Reg. In die loop van jare is (hoofsaaklik deur die tf)egewyde ywer van prof. D. Pont)
'n boekeskat opgebou. Hoewel daar nog Jeemtes is, kan d_aarop aanspraak gemafftk
word dat die geld wat bestee is om die boeke te koop, nie verlore gegaan het nie.
Die versameling het intussen al in geldwaarde ongeveer vertiendubbel en kan tot die

beste in dic land gereken word. Daar is ook tans 'n doeltreffende seminaarkamer
by die regsboekery ingerig.

In die loop van die jare het die Fakulieit meer as 400 kandidate met die LL.B.-
graad afgelewer. Buitendien het 'n nog veel groter aantal die B.A. (Regte)-graad,
die B. Jur.-graad en die diplomas Dip. Jur. en Dip. Proc. vir prokureurs en staats-
amptenare (albei in 1952 ingestel) verwerf. Oudstudente van die Fakulteit het geklim
tot in die hoogste juridiese ampte in die staatsdiens en die regterlike mag, tot die
hoogste waardighede in die diplomatieke diens en tot leidende figure aan die balie
en die prokuraat.

In 1958 en 1959 is die werksaamheid van die Fakulteit nog verder uitgebrei
deur die instelling van n kursus in Aktevervaardiging en Notariaatsreg. Van al die
universiteite het die werksaamheid van die Fakulteit Regsgeleerdheid in Pretoria
seker die veelsydigste ontwikkeling beleef in die jare van sy bestaan. Tans is dit die
regsfakulteit met die grootste aantal departemente en professorate van al die Suid-
Afrikaanse universiteite.

Dit sou bepaald aanmatigend wees om te beweer dat die Fakulteit in die loop
van sy bestaan meer gepresteer het as dié aan ons ander groot universiteite. Djt is
nie di¢ geval nie. Maar die Fakulteit in Pretoria moes ongetwyfeld baie meer moeilik-
hede oorwin as een van die ander. Tog staan dit in die jaar 1960, globaal geoordeel,
nie by een van die ander agter nie.

DEKANE VAN DIE FAKULTEIT VAN REGSGELEERDHEID

Wn. PITTMAN, B.4. (Kaap), M. A, (Oxon.), 1918—1925.

G. S. FINDLAY, B.A., LL.B. (S.4.), waarnemend 1926.

D. Pont, LL.D. (Utrecht), LL.B. (S.4.), 1927 tot Oktober 1930; Oktober 1930 tot
Oktober 1933; Oktober 1933 tot Oktober 1936,

L. L. CoerTZE, M.A., LL.B. (Stell.), Oktober 1936 tot Oktober 1939.

D. Ponrt, LL.D. (Utrecht), LL.B. (S.A.), Oktober 1939 tot Oktober 1942; Oktober
1942 tot Oktober 1945; Oktober 1945 tot Oktober 1948,

L. 1. CorrTZE, M.A4., LL.D. (Stell.), Oktober 1948 tot Oktober 1951; Oktober 1952
tot Februarie 1953 toe hy bedank het.

D. Pont, LL.D. (Utrecht), LL.B. (S.A.), Maart 1953 tot Oktober 1954; Oktober
1954 tot Oktober 1957; Oktober 1957 tot 31 Desember 1959,

E. M. HAMMAN, B.A., LL.B. (Pret.), LL.D. (Leiden), van 1 Januarie 1960 af.

DIE DEPARTEMENTE

RoMEINS-HOLLANDSE REG (1918)

As vak is Romeins-Hollandse Reg van die eerste ontstaansjare van die T.U.K.
in Pretoria gedoseer. Dit was, naas Romeinse Reg, die enigste twee departernente toe
die Fakulteit na 1918 sy beslag gekry het. Adv. Wm. Pittman het van 1905 al as
dosent opgetree. Hy word van 1906 deeltydse personeellid van die T.U.K., kry later
sitting in die Senaat en ontvang na die totstandkoming van die Fakulteit die rang van
professor, nog steeds in deeltydse hoedanigheid. Daar is reeds in 1919 al die aanstelling
van 'n ,full time professor of Law” aangevra. Prof. Pittman het ten spyte van die
oorwegend deeltydse hulp waarvan hy hom moes bedien, die grondslag van die Fakul-
teit na die beste van sy vermoé gelé en twintig jaar lank aan die hoof van die regs-

